
Para que unha colectividade humana teña categoria 
de pobo, para que teña unha unidade íntima e trascen­
dente, ha de ter unha alma de seu. E un pobo ten alma 
de seu cando posee idioma, cando fala nunha lingua 
propia, que tal é o que significa a palabra idioma. 

A lingua ven ser a alma viva do pobo que a fala, ven 
ser a súa comunidade esencial. Entre tódolos factores 
de natureza comunal que gobernan a vida social, a lín­
gua é o máis espontáneo, o máis íntimo e tamén o máis 
común e duradeiro. 

O máis espontáneo porque expresa o curso inmedia­
to da vida anímica, tanto individual como colectiva, 
que na palabra faise luz. 

O máis común porque a necesidade íntima de comu­
nicación abrangue a totalidade da comunidade social. 
A convivencia básase na comunicación, no intercamblo 
de ideas e sentimentos, que mesmo é a función esencial 
do Idioma. 

O máis duradeiro porque goza dunha estabilidade 
dinámica, viva, superior á dos demáis factores da cohe­
sión social. 

Cando un pobo crea unha língua de seu, dalle expre­
sión, dalle vida fecunda á comunidade de ideas e sen­
timentos. Unha lingua propia manifesta unha espiritoa­
lidade propia, unha comunidade vivencial peculiar. 

A forma de convivencia típica dos pobos é a convl­
vencia fraternal, a participación en común -a comu­
nión- en algo tamén común. Hai unha forma primaria 
de fraternidade, que é a fraternidade étnica, basada na 
comunidade de sangue. Mas hai tamén unha fratemi-









OLLADAS NO FUTURO 37 

sen decote as palabras do idioma galego con toda a súa 
cadencia íntima, Galicia continuaría a ser un pobo, 
unha irmandade espiritoal indestruible. 

O idioma galego é o herdo que nós recibimos de tó­
dolos nosos antepaswdos e que nos foi trasmitido de xe­
ración en xeración ao longo dos séculos. El garda en sí a 
máis alta creación, o meirande título de gloria de toda 
a comunidade galaica de tódolos tempos. Porque está 
por enriba das diverxencias ideolóxicas e das loitas de 
intereses, quen perseguir ao noso idioma perseguirá a 
alma mesma de Galicia, o seu honor, a súa persoalidade 
esencial. Aquel que for enemigo do noso idioma é, de 
certo, un enemigo noso. Enemigo satánico, poisque é 
enemigo da nosa alma. 

O idioma galego forma parte de unha gran familia: 
é irmán do francés, do castelán, do italián, do catalán 
e de tódalas demáis línguas románicas. A forza espiri­
toal do pobo galego soupo crear de maneira semellante 
ao pobo francés, ou o castelán, ou o italián, a súa língua 
propia, o seu idioma, expresión da propia persoalidade. 
Os nosos maiores tiveron alento e grandeza de espírito 
para se pór en par dos demáis pobos europeos. A língua 
galega, o mesmo que as demáis línguas írmáns, ten en 
sí mesma unhas posibilidades ilimitadas de plasmación 
cultural. Da mesma maneira que o francés servíu para 
xermolar unha gran cultura de valor universal, o mes­
mo que o castelán, ou o italián, o galego pode servir de 
base a unha cultura de valor universal semellante. Can­
do os nosos devanceiros tiveron vontwde de o conquerir, 
agromóu neste chan occidental a lírica galego-portugue­
sa, unha das grandes creacións da cultura europea. Ve­
laquí a grande ambición colectiva que nos debe axuntar 
por enriba das loitas de ideas ou de intereses, pois nin­
gunha outra nos pode ennobrecer tanto. Percurar que 
así sexa é o deber fundamental que todo galego ten coa 
súa comunidade. Renunciar a elo, total ou parcialmente, 
denota debilidade moral, impotencia de espírito, cadu-
cidade... 1952 




